
1. ᑐᖕᖓᕕᖏᑦ 
 
1.1 ᐱᑦᔪᑎᖏᑦ 
 
 
 
 
 
 
 

ᓴᐳᒻᒥᓯᒪᒍᑏᑦ ᖃᓄᐃᖕᖏᓯᐊᕐᓂᖏᓐᓂᒃ ᐊᑦᑕᓇᕐᑐᒦᒋᐊᖃᖕᖏᓂᖏᓐᓂᓗ, 
ᐊᒻᒪᓗᑦᑕᐅᖅ ᑎᒥᒃᑯᑦ ᐱᑦᓯᐊᑕᐅᒋᐊᖃᕐᓂᖏᑦ ᐱᓇᓱᑦᑎᖏᑦᑕ, ᓯᕗᓪᓕᐸᐅᑎᑕᐅᒻᒪᑕ 
ᑲᑎᕕᒃ ᐃᓕᓴᕐᓂᓕᕆᓂᕐᒥ ᐃᓱᒫᓗᒋᔭᖏᓐᓂᑦ.  ᑖᓐᓇ ᒪᓕᒐᖅ ᐋᕐᖀᔪᖅ 
ᐊᑦᔨᒌᖕᖏᑐᓂᒃ ᒪᓕᑦᑕᐅᒋᐊᓕᓐᓂᒃ ᐱᓇᓱᕝᕕᖃᕐᑎᓯᒍᑎᐅᓚᖓᔪᓂᒃ ᓴᐳᑦᔨᓯᔪᒥᒃ 
ᐃᓕᓴᕐᓂᓕᕆᓂᐅᑉ ᐱᓇᓱᑦᑎᖏᑦᑕ ᑎᒥᒃᑯᑦ ᐃᓱᒪᒃᑯᓗ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ.  ᓇᓗᓀᕆᒋᐊᑦᓯᐊᕈᑎᐅᒻᒥᓱᓂ 
ᓇᖕᒥᓂᖃᖃᑎᐅᔪᓕᒫᑦ ᐱᓇᓱᒐᕐᒥ ᖃᓄᐃᖕᖏᓯᐊᕐᓂᒥᒃ ᐊᑦᑕᓇᕐᑌᓕᒪᓂᕐᒥᓗ 
ᑲᒪᒋᔭᕆᒋᐊᓕᖏᓐᓂᒃ.

 
 
2. ᓄᓇᓕᒻᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᑲᑎᖕᖓᔩᑦ 
 
2.1 ᐱᑦᔪᑎᖏᑦ 
 
 
 

ᐃᓕᓴᕐᓂᓕᕆᓂᖅ ᐅᑉᐱᕆᔭᖃᑦᓯᐊᑐᖅ ᓄᓇᓕᒻᒥ ᖃᓄᐃᖕᖏᓯᐊᕐᓂᒧᑦ 
ᐊᑦᑕᓇᕐᑌᓕᒪᓂᕐᒧᓗ ᑲᑎᖕᖓᔩᑦ ᑲᔪᓯᑎᑕᐅᓂᖏᑦ ᓯᕗᕐᖐᓯᒪᒍᑎᑦᓯᐊᖑᒋᐊᖏᑦ 
ᐊᒻᒪᓗ ᐱᑕᖃᕈᓐᓀᑎᑦᓯᒍᑎᑦᓯᐊᖑᑦᓱᑎᒃ ᐅᓗᕆᐊᓇᕐᑐᒨᕈᑎᐅᑐᐃᓐᓇᕆᐊᓕᓐᓂᒃ 
ᐱᓇᓱᓪᓗᓂ ᐱᓂᕐᓗᐊᕿᓂᑎᒍᑦ ᐱᓇᓱᒐᕐᒧᓘᓐᓃᑦ ᖃᓂᒻᒪᓂᕐᓄᑦ. 

 
2.2 ᓄᓇᓕᒻᒥ ᑲᑎᖕᖓᔩᑦ 
 
 
 
 
 
 
 

ᐊᑕᐅᓯᐅᓚᐅᕈᓂᓘᓐᓃᑦ ᓄᓇᓕᒻᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᖓᓕᒪᓂᕐᒧᓗ 
ᑲᑎᖕᖓᔨᐅᕕᒃ ᓄᐃᑕᐅᓲᖅ ᐅᑯᓇᓂ ᐃᒣᓕᖓᔪᓂᑦ :  

ᐊ) ᐃᓅᓱᑦᑐᑦ ᐃᓄᒻᒪᕇᓪᓗ ᐃᓕᓐᓂᐊᕕᖏᓐᓂᑦ ᐃᓘᓐᓇᖏᓐᓂᑦ ᓄᓇᓕᓐᓂᑦ; 
ᐸ) ᐱᓇᓱᒐᕐᒨᓕᖓᔪᓂᒃ ᐱᒋᐅᕐᓴᓂᕐᓂᒃ ᐃᓕᓐᓂᐊᕕᒻᒥ ᐃᓄᒃᔪᐊᒥ (ᓄᓇᕕᒻᒥ 

ᐱᒋᐅᕐᓴᕕᒃ); 
ᑕ) ᐊᒡᓚᕕᒻᒥ ᑰᒃᔪᐊᒥ; 
ᑲ) ᐊᒡᓚᕕᒻᒪᕆᒻᒥ ᒪᓐᑐᔨᐊᓪᒦᑦᑐᒥ. 

 
2.3 ᖃᓄᐃᑦᑑᓂᖏᑦ 
 
 
 
 

ᐃᓘᓐᓇᑎᒃ ᓄᓇᓕᒻᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᑲᑎᖕᖓᔩᑦ 
ᐃᒣᓕᖓᔪᑦ ᒪᕐᕉᓂᒃ ᐃᑭᓐᓂᓴᐅᖕᖏᑐᑦ (2) ᑲᑎᖕᖓᔩᑦ ᐱᓇᓱᕝᕕᒥᑦ ᐊᒻᒪᓗ ᒪᕐᕉᓂᒃ 
ᐃᑭᓐᓂᓴᐅᖕᖏᑐᑦ (2) ᑲᑎᖕᖓᔩᑦ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᓂᑦ, ᑭᓯᐊᓂ 
ᑭᒡᒐᑐᕐᑎᖏᑦ ᐅᓄᕐᓂᓴᐅᒍᓐᓇᑐᑦ ᑭᒡᒐᑐᕐᑕᐅᓯᐊᕆᐊᖃᕐᓂᖏᑦ ᐱᓇᓱᕝᕕᓕᒫᑦ 
ᐃᓱᒪᒋᓗᒋᑦ. 

2.4 ᑲᑎᒪᓂᐅᓲᑦ 
  

ᐊᑐᓂ ᓄᓇᓕᒻᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᑲᑎᖕᖓᔩᑦ ᑲᑎᖕᖓᓲᑦ 
ᐱᖓᓱᕕᑦᓱᑎᒃ ᐃᑭᓐᓂᓴᐅᖕᖏᑐᓂᒃ ᐃᓕᓐᓂᐊᓇᐅᑉ ᐊᕐᕌᒍᖓᓂ ᑕᒫᑦ. 

 
 
3. ᖃᓄᐃᓘᕐᑎᐅᓂᖏᑦ ᑲᒪᒋᔭᕆᐊᓕᖏᓪᓗ 
 
ᒪᓕᒐᐅᑉ ᑖᑦᓱᒪ ᐊᑐᕐᑎᑕᐅᓂᖓᓂ, ᐅᑯᐊ ᐱᓇᓱᑦᑏᑦ ᐅᕝᕙᓘᓐᓃᑦ ᐱᓇᓱᐊᕐᕖᑦ ᑌᔭᐅᔪᓂᒃ ᖃᓄᐃᓘᕐᑎᐅᕕᓖᑦ 
ᑲᒪᒋᔭᖃᕆᐊᖃᕐᓱᑎᓗ : 
 
3.1 ᑲᔪᓯᒃᑫᔨ 
  
 
 
 
 
 
 
 
 

ᐊ) ᑲᔪᓯᑎᑦᓯᔨᐅᓲᖅ ᐊᕐᖁᑎᐅᓲᓂᒃ ᐱᑐᑦᓯᒪᒍᑎᓄᑦ ᐃᓕᓴᕐᓂᓕᕆᓂᕐᒧᑦ, ᐱᓇᓱᑦᑏᑦ 
ᑲᑐᑦᔨᖃᑎᒌᓐᓂᖏᑦᑕ ᑲᑎᖕᖓᔨᖏᓐᓄᑦ, ᐱᓇᓱᐊᕐᕕᓄᑦ ᐊᒻᒪᓗ 
ᐊᓯᓕᒫᖏᓐᓄᑦ ᐱᓇᓱᐊᕐᕕᓄᑦ ᐃᓕᖓᔪᓂᒃ ᖃᓄᐃᖕᖏᓯᐊᕐᓂᒧᑦ 
ᐊᑦᑕᓇᕐᑌᓕᒪᓂᕐᒧᓗ; 

ᐸ) ᑐᑭᑖᓲᖅ ᖃᓄᐃᓘᕐᑕᐅᓂᐊᕐᒪᖔᑕ, ᐅᐃᒪᓇᕐᓯᓯᒪᔪᖃᕐᑎᓗᒍ, ᓴᐳᒻᒥᒍᑎᓄᑦ 
ᖃᓄᐃᖕᖏᓯᐊᕐᓂᖏᓐᓂᒃ, ᐊᑦᑕᓇᕐᑐᒨᕐᑌᓕᒋᐊᖃᕐᓂᖏᓐᓂᒃ ᐊᒻᒪᓗ ᑎᒥᒥᒍᑦ 
ᐃᓱᒪᒥᒍᓪᓗ ᐱᓇᓱᑦᑏᑦ ᐊᑐᕐᑏᓗ ᐱᑦᓯᐊᑕᐅᒋᐊᖃᕐᓂᖏᓐᓂᒃ; 

ᑕ) ᖃᓄᑐᐃᓐᓇᖅ ᐊᑑᑎᒋᐊᓕᓐᓂᒃ ᐃᒫᙰᕈᑎᓕᐅᓲᖅ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎᓄᑦ ᐅᕝᕙᓘᓐᓃᑦ ᐳᕐᑐᓂᕐᓴᓄᑦ ᑲᑎᖕᖓᔨᓄᑦ, ᐅᕙᓘᓐᓃᑦ 
ᑐᓴᕐᑎᓯᒍᑎᓕᐅᓲᖅ ᐊᑑᑎᔪᑦ ᑐᓴᕐᑎᓯᒍᑎᐅᒋᐊᖃᑐᐊᕐᒪᑕ. 

 
3.2 ᓄᓇᓕᒻᒥ 
 ᖃᓄᐃᖕᖏᓯᐊᕐᓂᒧᑦ 
 ᐊᑦᑕᓇᕐᑌᓕᒪᓂᕐᒧᓗ 
 ᑲᑎᖕᖓᔩᑦ 
 
 
 
 
 
 
 
 
 
 
 

ᐊ) ᐅᖄᒍᑎᖃᕐᓗᓲᑦ ᑐᑭᓯᒪᔭᐅᒋᐊᓕᓐᓂᓗ ᓯᐊᒻᒪᑎᑦᓯᔨᐅᑦᓱᑎᒃ ᓱᓇᑐᐃᓐᓇᓂᒃ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᐃᓕᖓᔪᓂᒃ; 

ᐸ) ᐃᒫᙰᕈᑎᓕᐅᓲᑦ ᐱᓇᓱᑦᑏᑦ ᐱᒋᐅᕐᓴᑎᑕᐅᓂᖏᓐᓂᑦ ᓄᓇᓕᒻᒥ ᐱᓇᓱᕝᕕᒥ 
ᖃᓄᐃᖕᖏᓯᐊᕐᓂᖅ ᐊᑦᑕᓇᕐᑌᓕᒪᓂᕐᓗ ᐱᓪᓗᒋᑦ; 

ᑕ) ᒪᓂᔨᖃᑦᑕᓲᑦ ᑲᔪᓯᑎᑦᓯᖃᑦᑕᓱᑎᓗ ᖃᓄᐃᓘᕈᑎᑦᓴᓂᒃ ᐱᓇᓱᕝᕕᒥ 
ᐱᓂᕐᓗᐊᕿᓂᕐᓄᑦ ᖃᓂᒻᒪᓂᕐᓗᓗ ᐃᑯᓪᓚᑎᑦᓯᓂᕐᒧᑦ ᑐᕌᒐᓕᓐᓂᒃ; 

ᑲ) ᒪᓂᔨᖃᑦᑕᓲᑦ ᑲᔪᓯᑎᑦᓯᓱᑎᓗ  ᐱᓇᓱᕝᕕᒥ ᖃᓄᐃᖕᖏᓯᐊᕐᓂᒧᑦ ᐊᒻᒪᓗ 
ᐱᓇᓱᕝᕕᒥ ᖃᓂᒻᒪᓂᕐᒧᑦ ᐃᓕᖓᔪᓂᒃ ᑮᓇᐅᔭᕐᑐᓂᕐᒥᒃ ᐃᑯᓪᓚᑎᑦᓯᓂᕐᒧᑦ; 

ᒐ) ᐃᒫᙰᕐᑎᐅᓲᑦ ᐱᓇᓱᑦᑕᐅᔪᓂᑦ ᐅᑯᓇᓂ: 
i. ᐅᓐᓂᓗᒍᑏᑦ ᐱᓇᓱᑦᑕᐅᓂᖏᑦ 
ii. ᓯᕗᕐᖐᓯᒪᐅᑎᑦᓴᓂᒃ ᐱᓇᓱᐊᕐᓃᑦ ᖃᓄᐃᖕᖏᓯᐊᕐᓂᒧᑦ 

ᐊᑦᑕᓇᕐᑌᓕᒪᓂᕐᒧᓗ 
iii. ᐅᓗᕆᐊᓇᕈᑏᑦ ᐃᓕᖓᔪᑦ ᐱᓇᓱᕝᕕᒦᑦᑐᓄᑦ ᐊᒻᒪᓗ ᐱᓇᓱᑦᑎᓄᑦ 

ᐱᓇᓱᑦᑕᐅᔪᓄᑦ 
iv. ᐅᓗᕆᐊᓇᕈᑏᑦ ᓱᒃᑯᓇᕐᑐᑕᓕᓐᓄᑦ ᐊᒻᒪᓗ ᐊᑦᑕᓇᕈᓐᓇᑐᓄᑦ ᐃᓕᖓᔪᓂᒃ 

ᓱᓇᑐᐃᓐᓇᓄᑦ. 
 
3.3 ᐱᓇᓱᑦᑎᓅᓕᖓᔪᓂᒃ 
 ᐱᓇᓱᕝᕕᒃ 
  
 
 
 
 
 

 
 

ᐊ) ᑭᒡᒐᑐᕐᑎᒋᔭᐅᓲᖅ ᐱᓇᓱᑦᑕᐅᔪᓂᑦ ᐃᓕᖓᑦᓱᑎᒃ CNESST-ᑯᓐᓄᑦ; 
ᐸ) ᑲᒪᒋᔭᙯᓐᓇᓲᖅ ᐱᓇᓱᕝᕖᑦ ᐃᓘᓐᓇᑎᒃ ᒪᓕᒋᐊᖃᕐᓂᖏᓐᓂᒃ ᒪᓕᒐᕐᓂᒃ 

ᐱᑦᔪᑎᓕᓐᓂᒃ ᐱᓇᓱᒐᕐᒥ ᖃᓄᐃᖕᖏᓯᐊᕐᓂᒥᒃ ᐊᑦᑕᓇᕐᑌᓕᒪᓂᕐᒥᓗ ᐊᒻᒪᓗ 
ᐊᑐᕐᑎᑕᐅᓂᖏᓐᓅᓕᖓᔪᓂᒃ ᐱᓇᓱᐊᕐᑕᐅᔪᓕᒫᓂᒃ ᐊᑕᐅᑦᓯᑰᕐᑎᓯᑦᓱᓂ; 

ᑕ) ᐊᕐᕌᒍᑕᒫᖅ ᑮᓇᐅᑦᔭᓵᑦ ᐅᖃᕐᑕᐅᒍᑎᖏᓐᓂᒃ ᑐᓂᔨᓲᖅ CSST-ᑯᓐᓄᑦ; 
ᑲ) ᖃᐅᔨᒋᐊᕐᕕᖃᓲᖅ CNESST-ᑯᓐᓂᒃ ᐱᑦᔪᑎᒋᓗᒋᑦ ᐃᓕᓴᕐᓂᓕᕆᓂᐅᑉ 

ᐊᑭᓕᕆᐊᖃᓕᕐᑕᖏᑦ; 
ᒐ) ᑐᓴᐅᒪᖃᑎᒌᒍᑎᖃᓲᖅ CNESST-ᑯᓐᓂᒃ ᐱᑦᔪᑎᒋᑦᓱᒋᑦ 

ᑮᓇᐅᔭᓕᕆᓂᕐᒨᓕᖓᔪᑦ ᐱᓇᓱᒋᐊᓖᑦ; 

ᒪ) ᖃᓄᐃᓘᕐᑎᐅᒋᐊᓕᓐᓂᒃ ᐱᓇᓱᒍᑎᒋᒋᐊᓕᖏᓐᓂᒃ ᐊᑐᐃᓐᓇᖃᕐᑎᓯᓲᖅ 
ᐃᑲᔪᕐᓯᒍᑎᓂᒃ ᐱᓇᓱᒐᕐᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ 
ᐊᒡᓚᓯᒪᔪᓕᐊᖑᓯᒪᔪᑦ ᑲᒪᒋᔭᐅᑦᓯᐊᓂᖏᓐᓄᑦ; 

ᓇ) ᑖᒃᑯᓇᓂ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᑦᑕ ᑲᑎᖕᖓᔨᖏᓐᓂᑦ ᐊᒻᒪᓗ ᑲᒪᔩᑦ 
ᑲᑎᖕᖓᔨᖏᓐᓂᑦ ᐱᑐᑦᓯᒪᒍᑎᓅᓕᖓᔪᓂᒃ ᐱᓇᓱᐊᓲᖅ ᐱᑦᔪᑎᒋᑦᓱᒍ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᐊᒡᓚᓯᒪᔪᓕᐊᖑᓯᒪᔪᖅ; 

ᓴ) ᑐᑦᑕᕕᐅᓲᖅ, ᐅᖄᒍᑎᖃᓲᖅ ᐊᒻᒪᓗ ᓯᐊᒻᒪᑎᑦᓯᔨᐅᓲᖅ ᖃᓄᐃᖕᖏᓯᐊᕐᓂᒧᑦ 
ᐊᑦᑕᓇᕐᑌᓕᒪᓂᕐᒧᓗ ᓯᕗᕐᖐᓯᒪᒍᑎᑦᓭᑦ ᖃᓄᐃᓘᕈᑎᐅᓂᖏᓐᓄᓗ ᐃᓕᖓᔪᓂᒃ; 

ᓚ) ᐃᒫᙰᕐᑎᒋᔭᐅᓲᖅ ᐱᒋᐅᕐᓴᓃᑦ ᑐᑭᓯᒪᒍᑎᑦᓭᓗ ᐱᓇᓱᐊᕐᑌᑦ ᐱᓇᓱᒐᕐᒥ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒨᓕᖓᔪᐃᓪᓗ ᓇᓪᓕᖏᑦ 
ᐊᑐᕐᑕᐅᔪᑦᓴᐅᓂᖏᓐᓂᒃ; 

ᔭ) ᖃᐅᔨᒐᓱᒋᐊᑦᓯᐊᓲᖅ ᖃᓄᐃᓕᔪᓂᒃ ᐱᓂᕐᓗᐊᕿᔪᖃᖃᑦᑕᒪᖔᑦ 
ᐃᒫᙰᕈᑎᐅᒋᐊᖃᓕᕐᒪᑕᓗ ᖃᓄᐃᓘᕈᑎᑦᓴᓂᒃ ᐃᒫᙰᕐᑎᐅᓱᓂ; 

ᕙ) ᑐᑦᑕᕕᐅᓲᖅ ᑭᓯᑕᐅᒪᔪᓕᕆᒍᑎᓄᑦ ᐱᓇᓱᕝᕕᒥ ᐱᓂᕐᓗᐊᕿᔪᓂᒃ ᐱᓇᓱᕝᕕᒥᓪᓗ 
ᖃᓂᒻᒪᑐᓂᒃ ᐊᒻᒪᓗ ᖃᓄᐃᓘᕈᑎᐅᒍᓐᓇᑐᓂᒃ ᑖᒃᑯᓂᖓ ᐃᑯᓪᓚᑎᑦᓯᓂᕐᒧᑦ 
ᒪᓂᔨᒍᑎᓕᐅᓲᖅ; 

ᕋ) ᑐᑦᑕᕕᐅᓲᖅ ᐅᓐᓂᓗᒍᑎᓄᑦ ᓄᓇᓕᒻᒥ ᐊᓂᒍᕐᑎᑕᐅᕕᒻᒥᓅᕋᑕᖕᖏᑐᓂᒃ 
ᐅᕝᕙᓘᓐᓃᑦ ᐱᓇᓱᕝᕕᒥᒃ ᐱᓇᓱᐊᖃᑎᖃᓲᖅ ᓈᒻᒪᓈᕐᑐᖁᑎᒥᒍᓪᓗ 
ᐃᒫᙰᕈᑎᒋᑦᓱᒋᑦ. 

ᖃ) ᐃᒫᙰᕈᑎᓕᐅᓲᖅ ᓯᕗᕐᖐᓯᒪᐅᑎᑦᓴᓂᒃ ᐱᓇᓱᕝᕕᒥ ᐱᓂᕐᓗᓂᕐᓂᒃ 
ᐋᓐᓂᓂᕐᓂᓘᓐᓃᑦ ᓴᐳᒻᒥᓯᒍᑎᑦᓴᓂᓪᓗ ᑎᒥᒃᑯᑦ ᐃᓱᒪᒃᑯᓗ ᐱᓇᓱᑦᑎᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ 

 
3.4 ᐱᖁᑎᓕᕆᓂᕐᒥ 
 ᐱᓇᓱᕝᕕᒃ 
  
 
 
 
 
 
 
 
 
 
 
 
 
 
 
 
 

ᐊ) ᑲᒪᓲᖅ ᐱᓇᓱᒍᑎᑦᓭᑦ, ᐱᐅᒃᑯᑏᑦ ᐱᓇᓱᐊᕐᕖᓗ ᐊᑦᑕᓇᕐᑌᓕᒪᒍᑎᖏᓐᓂᒃ ᐊᒻᒪᓗ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᐱᖁᔭᓄᑦ ᐊᑐᕐᑎᑕᐅᔪᓄᑦ 
ᒪᓕᑦᓯᐊᒪᖔᑕ; 

ᐸ) ᐋᕐᕿᓱᐃᓲᖅ ᒪᓕᑦᑕᐅᒋᐊᓕᓐᓂᒃ ᐱᓇᓱᓚᐅᕐᑐᑎᑕᐅᒍᑎᒧᑦ ᐱᓇᓱᑦᑐᓄᑦ 
ᐊᖏᕐᓯᒪᒋᐊᓕᖏᓐᓂᒃ ᐱᑦᔪᑎᒋᓗᒋᒃ ᖃᓄᐃᖕᖏᓯᐊᕐᓂᖅ ᐊᑦᑕᓇᕐᑌᓕᒪᓂᕐᓗ 
ᐱᓇᓱᐊᓕᑐᐊᕐᐸᑕ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᓇᖕᒥᓂᕆᔭᐅᔪᓂᑦ ᐅᕝᕙᓘᓐᓃᑦ 
ᐃᓂᒋᔭᐅᔪᓂᑦ; 

ᑕ) ᐱᓪᓗᑯᒋᐊᓕᑦᑎᒍᑦ ᐃᑲᔪᕐᓯᓲᖅ ᓱᒃᑯᓇᕐᑐᑕᓖᑦ ᐃᓕᓴᕐᓂᓕᕆᓂᕐᒥ ᐊᑐᕐᑕᐅᔪᑦ 
ᓱᓇᐅᓂᖏᑦᑕ ᓇᓗᓀᕐᑕᐅᓂᖏᓐᓂᑦ ᐊᒻᒪᓗᑦᑕᐅᖅ ᑌᑲᓂ 
ᓱᒃᑯᓇᕐᑐᓕᐊᕆᔭᐅᑐᐃᓐᓇᕆᐊᓕᓐᓂᒃ; 

ᑲ) ᑐᑭᓯᑎᑕᐅᒋᐊᓕᓐᓄᑦ ᐋᑦᑎᕆᓲᖅ ᓱᒃᑯᓇᕐᑐᑕᓖᑦ ᐃᑦᑕᑯᖃᐅᑏᓪᓗ 
ᓇᒧᖕᖓᑕᐅᓂᖏᓐᓂᒃ ᐊᕙᑎᓕᕆᓂᕐᒧᑦ ᐱᖁᔭᒥ ᐱᑕᖃᕆᐊᖃᕐᓂᕋᕐᑌᑦ 
ᒪᓕᑦᓗᒋᑦ, ᐊᒻᒪᓗ ᑕᒪᒃᑯᐊ ᓱᒃᑯᓇᕐᑐᑕᓖᑦ ᐱᓇᓱᒍᑏᑦ ᐃᑦᑕᑯᐃᓪᓗ ᑲᑎᖕᖓᔩᑦ 
ᓇᓗᓀᕐᑕᖏᓐᓄᑦ ᓇᒧᖕᖔᔭᕐᑕᐅᓯᒪᒋᐊᖃᕐᓂᖏᓐᓄᑦ ᐃᓘᓈᒍᑦ 
ᖃᐅᔨᒪᔨᒋᔭᐅᒍᓐᓇᓱᑎᒃ; 

ᒐ) ᑭᒡᒐᑐᕐᑎᐅᓲᖅ ᐃᓕᓴᕐᓂᓕᕆᓂᕐᒥᒃ ᓯᓚᑖᓂᑦ ᐱᓇᓱᑦᑕᐅᓂᐊᕐᑐᓂᑦ 
ᐱᒍᑦᔨᐅᑎᒥᓄᑦ ᐊᖏᖃᑎᒌᒍᑎᖓᓄᑦ; 

ᒪ) ᐃᓚᒋᔭᐅᓲᖅ ᐅᖄᖃᑎᒌᒍᑎᐅᓂᖏᓐᓂᑦ ᐃᓕᖓᔪᓂᒃ ᐱᓇᓱᒐᕐᒥ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᑦᑕ 
ᐊᒻᒪᓗ ᑲᒪᔩᑦ ᑲᑎᖕᖓᔨᖏᓐᓄᑦ. 

3.5 ᑮᓇᐅᔭᓕᕆᓂᕐᒥᒃ 
ᐱᓇᓱᕝᕕᒃ 

 
 
 
 

ᑮᓇᐅᔭᓕᕆᓂᕐᓄᑦ ᐱᓇᓱᕝᕕᒃ ᐅᑯᓂᖓ ᖃᓄᐃᓘᕐᑎᐅᕕᓕᒃ ᑲᒪᒋᔭᖃᕆᐊᖃᕐᓱᓂᓗ: 
ᐊ) ᐱᓇᓱᖃᑎᐅᓲᖅ ᐊᐅᓚᑦᓯᓂᓕᕆᔪᓄᑦ ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒧᑦ 

ᑮᓇᐅᔭᓕᕆᓂᕐᒧᑦ ᐃᓕᖓᔪᑦ ᐱᓇᓱᕝᕕᒥ ᐱᓂᕐᓗᐊᕿᓂᕐᓄᑦ ᐊᒻᒪᓗ ᐱᓇᓱᕝᕕᒥ 
ᐋᓐᓂᑐᓄᑦ ᐱᓇᓱᑦᑕᐅᒋᐊᓖᑦ ᐱᓪᓗᒋᑦ , ᐊᒻᒪᓗ, ᐱᓗᐊᕐᑐᖅ, 
ᐊᑭᓕᕐᑕᐅᒋᐊᓕᓐᓂᒃ ᑮᓇᐅᑦᔭᓴᕐᓂᖏᑦᑕᓗ ᐅᖃᕐᑕᐅᓂᖏᓐᓂᒃ; 

ᐸ) ᑲᒪᒋᔭᙯᓐᓇᓲᖅ ᐱᓇᓱᒐᕐᒥ ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᒪᓂᕐᒧᓗ 
ᐃᓕᖓᔪᑦ ᑮᓇᐅᔭᓕᕆᔭᐅᓂᖏᓐᓂᒃ. 

 
3.6 ᐊᐅᓚᑦᓯᓂᓕᕆᓂᕐᒥᒃ 
 ᐱᓇᓱᕝᕕᒃ 
  
 

ᐱᓇᓱᕝᕕᒥ ᐊᐅᓚᑦᓯᓂᓕᕆᕖᑦ ᑲᒪᒋᔭᖃᑦᓯᐊᓲᑦ ᐱᓇᓱᑦᑏᑦ ᑲᒪᒋᔭᖏᑦ  
ᐊᑐᑦᓯᐊᓂᖏᓐᓂᒃ ᓈᒻᒪᑐᓂᒃ ᓯᕗᕐᖐᓯᒪᒍᑎᓂᒃ ᖃᓄᐃᓘᕈᑎᖃᕐᑎᓯᐊᕐᓱᒋᑦ 
ᒪᓕᑦᑎᓱᒋᓗ ᑖᑦᓱᒥᖓ ᒪᓕᒐᕐᒥᒃ ᐃᓕᓴᕐᓂᓕᕆᒃᑯᓗ ᓯᕗᕐᖐᓯᒪᓂᕐᒧᑦ 
ᐱᓇᓱᐊᕐᑕᖓᓂᒃ. 

 
3.7 ᐃᓕᓐᓂᐊᕕᒻᒥ 
 ᐊᐅᓚᑦᓯᓂᓕᕆᔩᑦ 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐊ) ᐃᑲᔪᕐᓯᒪᓲᑦ ᖃᓄᐃᖕᖏᓯᐊᕐᓂᒥᒃ ᐊᑦᑕᓇᕐᑌᓕᒪᓂᕐᒥᓗ ᖃᐅᔨᒪᔭᐅᑎᑦᓯᒍᑎᓂᒃ 
ᐊᑐᕐᑐᓂᓗ ᒪᓕᒐᕐᓂᒃ ᒪᓕᑦᑕᐅᑎᑦᓯᓱᑎᒃ; 

ᐸ) ᖃᐅᔨᓴᖃᑦᑕᓲᑦ ᐅᓗᕆᐊᓇᕐᑐᒨᕐᓇᑐᓂᒃ ᐋᓐᓂᕕᐅᑐᐃᓐᓇᕆᐊᓕᓐᓂᒃ 
ᓱᒃᑯᓇᕐᑐᒨᓚᕿᑐᐃᓐᓇᕆᐊᓕᓐᓂᓗ ᐊᒻᒪᓗ ᐋᕐᕿᒋᐊᕆᑦᓴᐅᑎᒋᒍᑎᓂᒃ 
ᓈᒻᒪᓈᕐᑐᓂᒃ ᖃᓄᐃᓘᕈᑕᐅᑎᑦᓴᐅᑎᒋᑎᑦᓯᓱᑎᒃ.  ᑌᒣᓕᒋᐊᖃᓕᑐᐊᕋᒥ, ᐱᔭᑦᓴᒥᒃ 
ᐋᑦᓯᓲᑦ ᐱᓇᓱᕝᕕᒧᑦ ᑲᒪᒋᔭᖃᕆᐊᓕᒻᒧᑦ; 

ᑕ) ᑲᒪᒋᔭᖃᓲᑦ ᐱᓇᓱᐊᕐᕕᒥᑕ ᐱᖁᑎᖏᓐᓂᒃ, ᐱᐅᒃᑯᑎᖏᓐᓂᒃ ᓴᓇᕐᕈᑎᖏᓐᓂᓗ 
ᓱᒃᑯᑌᓕᒪᑎᑦᓯᒍᑎᓂᒃ ᐊᒻᒪᓗ, ᑌᒣᓕᒋᐊᖃᑐᐊᕋᒥᒃ, ᐃᑲᔪᕐᑕᐅᒍᒪᓲᑦ 
ᐱᖁᑎᓕᕆᓂᕐᒥ ᐱᓇᓱᕝᕕᒧᑦ; 

ᑲ) ᑲᒪᒋᔭᖃᑦᓯᐊᓲᑦ ᐱᓇᓱᒍᑎᑦᓭᑦ, ᐱᐅᒃᑯᑏᑦ ᐱᓇᓱᕝᕖᓗ ᐊᑦᑕᓇᖕᖏᑑᑎᑦᓱᒋᑦ 
ᒪᓕᒐᐅᑎᑕᕐᓂᓗ ᒪᓕᑦᓯᐊᓂᖏᑦ ᐃᑉᐱᒋᑦᓱᒋ ᖃᓄᐃᖕᖏᓯᐊᕐᓂᖅ 
ᐊᑦᑕᓇᕐᑌᓕᒪᓂᕐᓗ ᐱᑦᔪᑎᒋᑦᓱᒋᒃ, ᐊᒻᒪᓗ ᑕᒪᒃᑯᐊ ᓱᒃᑯᑌᓕᒪᔭᐅᑎᑦᓯᐊᓱᒋᑦ; 

ᒐ) ᖃᐅᔨᒐᓱᐊᕈᑎᓂᒃ ᑐᑭᓯᒐᓱᐊᕈᑎᓂᓪᓗ ᑕᑕᕐᓴᒋᐊᓕᓐᓂᒃ ᑕᑕᕐᓭᔨᐅᓲᑦ, ᑌᓐᓇ 
ᐱᓇᓱᑦᑎ ᐱᑦᔪᑎᐅᔪᖅ ᐃᓚᒋᑦᓱᒍ, ᓇᓪᓕᑐᐃᓐᓇᖓᓄᑦ ᐱᓂᕐᓗᐊᕿᓂᕐᒧᑦ 
ᓱᓂᕐᒧᓘᓐᓃᑦ; 

ᒪ) ᐊᐅᓪᓚᑎᑦᓯᓴᐅᑎᒋᓲᑦ ᑭᖑᕙᕐᓴᑎᒋᐊᓪᓚᖏᑦᓱᒋᑦ ᐊᒡᓚᖁᑎᐅᔪᓂᒃ 
ᐊᐅᓪᓚᑎᒋᐊᓕᓐᓂᒃ ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒧᑦ ᐱᓇᓱᕝᕕᒥ 
ᐱᓂᕐᓗᐊᕿᓂᕐᒨᓕᖓᔪᑦ ᐱᓇᓱᑦᑕᐅᓴᐅᑎᒋᓂᐊᕐᒪᑕ; 

ᓇ) ᑲᒪᒋᔭᖃᑦᓯᐊᓲᑦ ᐱᓇᓱᕝᕕᒥ ᐋᓐᓂᑐᓂᒃ ᑲᒪᕐᖄᕈᓐᓇᐅᑎᓕᓐᓂᒃ 
ᐱᑕᙯᓐᓇᕈᑎᓂᒃ, ᑌᒃᑯᐊ ᐋᓐᓂᑐᓕᕆᒍᑎᓂᒃ ᐱᓇᓱᑦᑎᓂᒃ ᐊᑐᕐᑎᓂᓪᓗ 
ᑲᒪᒋᐊᑦᓴᐅᑎᒋᒍᓐᓇᓗᑎᒃ; 

ᓴ) ᑲᒪᒋᔭᖃᓲᑦ ᐱᓇᓱᑦᑏᑦ ᐊᑐᕆᐊᖃᕐᓂᖏᓐᓂᒃ ᓇᖕᒥᓂᖅ ᐊᕐᖁᓇᕐᑌᓕᒍᑎᓂᒃ 
ᐅᓗᕆᐊᓇᖕᖏᑐᓂᓪᓗ ᓴᓇᕐᕈᑎᖃᕐᑎᓗᒋᑦ ᐱᓇᓱᒋᐊᓕᒻᒥᓂᒃ ᐱᓇᓱᓐᓂᒥᓂᒃ; 

ᓚ) ᑲᒪᒋᔭᖃᑦᓯᐊᓲᑦ ᒪᓕᑦᑕᐅᒋᐊᓖᑦ ᐱᖁᔭᕐᒥ ᐱᑦᔪᑎᓕᒻᒥᒃ ᐱᓇᓱᕝᕕᒥ 
ᓱᒃᑯᓇᕐᑐᑕᓕᓐᓂᒃ ᑐᑭᓯᒪᔭᐅᒍᑎᖏᑦᑕ ᐋᕐᕿᓱᕐᑕᐅᓯᒪᓂᖏᑦ ᒪᓕᑦᑕᐅᑎᑦᓱᒋᑦ 
ᐱᓇᓱᕝᕕᒥᓂᑦ; 

ᔭ) ᑲᒪᒋᔭᖃᑦᓯᐊᓲᑦ ᖃᓄᐃᖕᖏᓯᐊᕐᓂᒨᓕᖓᔪᑦ ᐊᑦᑕᓇᕐᑌᓕᒪᓂᕐᒨᓕᖓᔪᓪᓗ 
ᐃᓱᒪᒍᓰᑦ ᐊᑐᕐᑎᑕᐅᑦᓯᐊᓂᖏᓐᓂᒃ ᐃᓚᒋᔭᐅᑎᑕᐅᑦᓱᑎᒃ ᖃᐅᔨᒪᐅᓯᕐᓄᑦ 
ᐃᓕᓐᓂᐊᑎᓅᓕᖓᔪᓄᑦ ᓈᒻᒪᓈᕐᑐᓂᑦ ᐃᓕᓐᓂᐊᒐᕐᓂᑦ; 

ᕙ) ᑲᒪᒋᔭᖃᓲᑦ ᐃᑯᐊᓪᓚᓂᕃᒍᑏᑦ ᓯᕙᓃᑦ, ᖃᒥᑎᕆᐅᑏᑦ, ᐅᐃᒪᓇᕐᑐᖃᓕᕐᓂᐸᑦ 
ᑐᑭᒧᐊᒍᑎᐅᒋᐊᓖᓪᓗ ᑲᒪᒋᔭᐅᖏᓐᓇᕈᑎᖏᓐᓂᒃ ᖃᐅᔨᑦᓯᐊᑕᐅᒋᐊᕐᓂᖏᓐᓂᓗ 
ᐃᑲᔪᕐᑎᒋᓗᒍ ᐱᖁᑎᓕᕆᓂᕐᒥ ᐱᓇᓱᕝᕕᒃ; 

ᕋ) ᐋᕐᕿᓱᐃᓲᑦ, ᖃᐅᔨᒪᔭᐅᑎᑦᓯᓲᑦ ᐊᒻᒪᓗ ᐊᕐᕌᒍᑕᒫᖅ ᐆᒃᑐᕋᕐᑕᐅᑎᑦᓯᓲᑦ 
ᐅᐃᒪᓇᕐᑐᖃᕐᓂᐸᑦ ᐊᓂᒍᓯᐅᒋᐊᓕᓐᓂᒃ ᐱᓇᓱᐊᕐᕕᒥᑦ ᑲᒪᒋᔭᕐᒥᓂᑦ; 

ᖃ)  ᑐᑭᑖᕆᓲᑦ ᖃᓄᐃᓘᕈᑎᐅᒋᐊᓕᓐᓂᒃ ᓴᐳᒻᒥᓯᓂᕐᒧᑦ ᖃᓄᐃᖕᖏᓯᐊᕐᓂᒥᒃ, 
ᐊᑦᑕᓇᕐᑌᓕᒪᓂᕐᒥᒃ ᐊᒻᒪᓗ ᐱᓇᓱᑦᑏᑦ ᐊᑐᕐᑏᓗ ᑎᒥᒃᑯᑦ ᐃᓱᒪᒃᑯᓗ 
ᐱᑦᓯᐊᑕᐅᓯᒪᒋᐊᖃᕐᓂᖏᓐᓂᒃ.

 
 
4. ᑖᑦᓱᒪ ᒪᓕᒐᐅᑉ ᐊᑐᕐᑎᑕᐅᓐᖓ 
 
4.1 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 

ᑖᓐᓇ ᒪᓕᒐᖅ ᐃᓇᖐᔪᖅ ᓯᕗᓪᓕᐅᓯᒪᔪᓕᒫᓂᒃ ᒪᓕᒐᕐᓂᒃ ᐃᓕᓴᕐᓂᓕᕆᓂᕐᒥ ᑌᒣᑦᑐᓄᑦ 
ᐃᓕᖓᔪᓂᒃ. 

 
4.2 ᐊᑐᓕᕐᑎᓯᓂᖅ 
ᑐᑭᒧᐊᒋᐊᕈᑎᒥᒃ ᒪᓕᒐᓐᓂᓗ 

  

ᑲᔪᓯᒃᑫᔨ ᐊᑐᓕᕐᑎᓯᒍᓐᓇᑐᖅ ᖃᓄᐃᓘᖁᔨᒍᑎᒥᒃ ᒪᓕᑦᑕᐅᒍᓯᒋᒋᐊᓕᖏᓐᓂᓗ 
ᑲᔪᓯᑎᑦᓯᒍᑎᒋᓗᒋᑦ ᑖᑦᓱᒥᖓ ᒪᓕᒐᕐᒥᒃ, ᑌᒣᒋᐊᖃᕐᑐᕆᑦᓯᑐᐊᕈᓂ. 
 

 


